
Бушуулу митинг

Тапландырыу«Каббалкэнерго» компанияны специ-
алистлери «Быллым» подстанциягъа 
баргъан ток ызны юч километр чакълы 
кесегин жангысына алышхандыла. Этил-
ген мадарны хайыры бла ол тийреде 
орналгъан телевышканы эмда сотовый 
операторланы станцияларын электрокюч 
бла жалчытыу игиленнгенди, деп билдир-
гендиле аны пресс-службасындан.

Ишле Бахсан тарда 2390 метр бийи-
кликде бардырылгъандыла. Подстан-
циягъа баргъан ток ызны узунлугъу 22 
километр чакълы болады, алай сагъы-
нылгъан кесеги уа бютюн къыйын жерле 
бла созулады.

Компанияда айтханларыча, бу энерго-
объектни тарыхы сейирди: аны 1980 жылда 
Олимпиададан спорт бериулени Элбрус 
районда жашагъанлагъа да кёргюзтюрча 
деп, аны аллында жылда къазауат этип 
ишлегендиле. Аны чеклеринде эки жюз-
ден артыкъ чыпын орнатыргъа тюшгенди. 
Энергетиклеге районда жашагъанла да 
болушурча къалмагъандыла, къолгъа 
кюреклени школчула окъуна алгъан эдиле.

Бюгюнлюкде бу ызны магъаналы-
лыгъы айтып-айтмазча уллуду. Аны 
хайыры бла ёзенден теле- эм радио 
бериуле, сотовый связь да тау этеклеге 
дери жетедиле.

Нальчикде «Къоркъуусуз эм качестволу 
автомобиль жолла»  деген миллет про-
ектни чеклеринде беш жолгъа тынгылы 
ремонт этилип бошалгъанды, деп билди-
риледи  шахарны   администрациясыны  
пресс-службасындан.  

 Бюгюнлюкде ишле Коммунист, Аэро-
порт, Фестиваль, Жданов эм Некрасов 
атлы орамлада   бошалгъандыла.  Аны 
чеклеринде жол жанларына бордюрла 
салыннгандыла, тротуарла ишленнген-

диле, алагъа асфальт жайылгъанды эм 
кече жарытхан приборла да алышынды-
рылгъандыла.      

Быйыл тынгылы ремонт бардырырча 
программагъа   Нальчикни онбир орамы 
кирген эди. Мындан арысында да  проект 
бардырыллыкъ  алты жылны ичинде   ша-
харны  жолларыны иги кесегин   игилен-
дирир мурат этиледи. 

МАГОМЕЛАНЫ Сулейман. 

«ЗАМАННГА» 
жазылыу башланнганды

Хурметли жамауат!
«Заман» газетге  2020 жылны биринчи жары-
мына жазылыу башланнганды. Бу магъаналы 
жумушну сиз почта связьны къайсы бёлюмюнде 
да тындырыргъа боллукъсуз. Ахшы ишни бол-
жалгъа салмагъыз.
Жазылыуну алты айгъа  багъасы – 669 сом 13 капек.

Билдириу

Бизни индексибиз – 51532

Мароккону Агадир курорт шахарында 21-24 
октябрьде дзюдодан дунияны биринчилиги бар-
дырыллыкъды. Россейни анга къатышырыкъ 
жыйымдыкъ командасы бюгюнлюкде толусун-
лай къуралгъанды. Аны бла байламлы бизни 
къууандыргъан жангылыкъ да барды. «Alindiate»  
спорткомплексде эришириклени къауумунда 
малкъарлы жаш Мисирланы Исмайыл да бол-
лукъду.  

Биринчиликде 1991-95 жыллада туугъан жашла 
бла къызла 16 комплект майдал ючюн эриши-

рикдиле. 
Агадирге россейлилени жоллары бир кесек 

къыйыныракъ боллукъду. Алгъа ала Европагъа, 
андан Касабланкагъа, ызы бла уа курорт  шахар-
чыкъгъа учарыкъдыла. 

Биринчи кере дзюдодан биринчилик Рио-де-
Жанейро шахарда 1974 жылда ётгенди. Андан 
Совет Союзну келечилери бир алтын эм эки 
доммакъ майдал бла къайтхан эдиле. 

КЪАСЫМЛАНЫ Аминат.

Бахсан тарда - жангы ток ыз 

РФ-ни эм КъМР-ни халкъ артисти, 
Къабарты-Малкъарны Къырал саугъа-
сыны лауреаты  Кучукланы Шабазны 
жашы Магомет (1919-2006 ж.ж.)  
жарыкъ, айырмалы фахмусу бла онла 
бла жылланы халкъын къууандырып 
тургъанды. Сахнагъа чыгъар-чыкъмаз,  
анга гюрюлдеген къарсла бла тюбеген-
диле – алай уллу эди миллетини анга 
сюймеклиги. Театрда ишлегени къадар 
(75-жыллыгъына да ол хайт деп тюбеген 
эди),  ол малкъар сахнаны жарыкъ жул-
дузу, берекети болгъанлай тургъанды.

Магомет Шабазович Уллу Ата журт 
урушха да къатышханды, анда этген 
кишилиги ючюн Къызыл Жулдузну, 
Къызыл Байракъны, Ата журт урушну 
1-чи эм 2-чи даражалы орденлери, кёп 
майдалла бла да саугъаланнганды. 

Халкъыбыз бек сыйлы кёрген, айырып 
сюйген актёрубуз аны эсинде керти 
фахмулулукъну бла жигитликни юлгю-
сюча къаллыкъды. 

Жетишим

Ахыры 2-чи бетдеди.

Кучукланы Шабазны жашы Магомет 
туугъанлы – 100 жыл

Малкъар сахнаны 
жарытхан жарыкъ жулдуз

Кучукланы Магометге аталгъан материалла 3-чю бетде басмаланадыла.

Бу кюнледе Къабарты-Малкъарда 
право низамны сакълаучу органлада 
къуллукъ борчларын толтура ёлген-
лени эсгериу жумушла барадыла. 
КъМР-ни Башчысы Казбек Коков 
аны бла байламлы Обращение 
этгенди. 

«Биз республиканы мамырлыгъын 
бла ырахатлыгъын къоруулар ючюн 
жанларын аямагъанланы алла-
рында баш урабыз. Аланы атлары 
ёмюрде да унутуллукъ тюйюлдю. Ол 
бушуулу кюнлени эсгере, биз бир ни-
етли болургъа, терроризмге къажау 
бирден сюелирге, огъурсуз радика-
лизмни бла экстремизмни жолларын 
кесерге керекбиз. Жаланда бирге 
болуп, къырал власть органланы, 
право низамны сакълаучуланы, 
жамауатны эмда халкъыбызны ке-
лир заманына къайгъыргъанланы 
барысыны да кючлерин бирикдирип 

хорлаяллыкъбыз шёндюгю заманны 
бек уллу къоркъууларындан бирин, 
жаланда алай бла жалчыталлыкъ-
быз Къабарты-Малкъарда мамыр, 
ырахат жашауну»,-дегенди респу-
бликаны оноучусу.

Ыйых кюн а Нальчикде Милиция-
чыланы скверинде  бушуулу митинг 
болгъанды. Быллай жыйылыула  
Ишчи борчларын толтургъан кезиуде 
аманлыкъчыланы къолларындан 
жоюлгъан право низамны сакълаучу 
органланы келечилерини кюнюне 
аталып, хар жылдан да бардыры-
ладыла. 

Анга аманлыкъчыла ёлтюрген 
полициячыланы жууукълары бла 
бирге КъМР-ни Башчысы Казбек Ко-
ков, Парламентни спикери Татьяна 
Егорова, премьер-министрни къул-
лугъун толтургъан Мусукланы Алий,    
власть органланы, жамауат эм дин 

организацияланы келечилери, право 
низамны сакълаучула, ведомствону 
ветеранлары да къатышхандыла. 

Аны ача, ич ишле министрни 
къуллугъун толтургъан полиция-
ны полковниги Назир Мамхегов 
2005 жылда октябрьде бандитле 
Нальчикге  чабыууллукъ этгенле-
рин, республикада мамырлыкъны 
сакълай, право низамны сакълаучу 
органланы келечилери жашауларын 
аямагъанларын айтханды. «14 жыл 
мындан алгъа болгъан бушуулу 
ишле республиканы тарыхына жа-
зылгъандыла. Бандитле шахарда 
кюч структураланы объектлерине 
чабыууллукъ этип, аны къолгъа 
этерге кюрешгендиле. Алай право 

низамны сакълаучула жанларын 
аямай, алагъа къажау тургъан-
дыла, аланы батырлыкъларыны 
хайырындан аманлыкъчыла кир 
муратларына жеталмагъандыла»,- 
деп чертгенди ол.

Назир Мсостович ол бушуулу 
кюнледе 15 мамыр адам жоюл-
гъанларын, тынчлыкъ ючюн право 
низамны сакълаучу органланы 
37 келечиси жанларын бергенле-
рин, кёпле жаралы болгъанларын 
айтханды. «2005 жылдан сора да 
терроризмге, экстремизмге къажау 
ишде коллегаларыбызны тас этген-
биз. Алай аланы хар бирини да аты 
бизни эсибиздеди. 

Антларына кертичиликлери, 
кишиликлери да унутуллукъ тюйюлдю

Энергетика
Къабарты-Малкъарны 

Табийгъат байлыкъла эмда 
экология министри Шауа-
ланы Илияс Москвада Мил-
лет агъач форумну ахыр 
кесегине къатышханды. Ол 
РФ-ни Къырал Думасыны 
башчылыгъы эмда Россей-
ни Табийгъат байлыкъла 
эмда экология министер-
ствосуну себеплиги бла 
бардырылгъанды. 

Анда «Агъачланы къо-
руулау» къырал проектни  
жашауда бардырыуну, жаш 
кадрланы хазырлауну, агъ-
ач мюлкде ишлегенлени 
социал жаны бла къоруу-

лауну, къыралны бла энчи 
иелилени араларында бай-
ламлыкъланы къурауну 
юсюнден баргъанды сёз.  

Ол кюн агъач мюлкде 
уруннган, кеслерин энчи 
кёргюзтген ишчилени да 
саугъалагъандыла. 

Форумда къабыл кёрюл-
ген эсгертиуле быйыл но-
ябрь айда Къырал Думаны 
жыйылыуунда сюзюллюк-
дюле. Аны магъанасы – 
агъач бла байламлы за-
конодательствону игилен-
дириргеди. 

КУРДАНЛАНЫ Сулейман. 

Форум

Видеоконференция

Тюнене Москвада  Рос-
сейни Президентинде 
Стратегия айныу эмда 
миллет проектле жаны 
бла советни президиумуну 
жыйылыуу болгъанды. Аны 
РФ-ни Правительствосуну 
Председатели Дмитрий 
Медведев бардыргъанды. 
Анга видеоконференция 
халда КъМР-ни Башчысы 
Казбек Коков да къатыш-
ханды.                 

Кенгешде  «Саулукъ 
сакълау» бла «Демогра-
фия» миллет проектле 
регионлада къалай тол-
турулгъанларына къарал-
гъанды. «Ала адамлагъа 
бек керекли проектле-
диле. Хар регионну да 
энчилиги барды. Сабий 
садланы саны, тынгы-
лы медицина болушлукъ 
алыу онгла жаны бла да. 
Бизни борчубуз – 2024 
жылгъа инфарктладан 
бла инсультладан, къан 
тамырла бла байламлы 
башха аурууладан да ёл-
генлени санын тёрт кереге 
азайтыргъады»,-деп ай-
ырып айтханды Дмитрий 
Медведев, жыйылыуну 
башлай. 

Битеу ол ишлеге феде-
рал бюджетден 11 мил-
лиард сомдан артыкъ 
бёлюнюрге белгиленеди. 
Дагъыда 4 миллиард сом-
гъа уа, дегенди россейли 
правительствону башчы-
сы, 509 мобиль медици-
на комплексле алыргъа 
мурат этиледи. «Регион-
ланы оноучулары ол ком-
плексле не къадар терк  
алынып, ишлеп башларча 
этер ючюн терк къарма-
шыргъа керекдиле. Бу 
жумуш заманында толту-

рулуруна къаты контроль 
этерге керек боллукъду»,-
деп эсгертгенди Дмитрий 
Медведев.

Жыйылыуда РФ-ни уру-
нуу эмда социал къоруу-
лау министри Максим То-
пилин, Россейни саулукъ 
сакълау министрини орун-
басары Наталья Хорова, 
къыралны субъектлерини 
башчылары да докладла 
этгендиле. 

Къабарты-Ма лкъар-
да бюгюнлюкде «Демо-
графия» эмда «Саулукъ 
сакълау» миллет про-
ектлеге кёре онбир реги-
он программа жашауда 
бардырылады. Ала юч 
жыл толмагъан сабий-
лени яслиле бла жалчы-
тыугъа, тамата тёлюню 
жашауун игилендириуге, 
спортну айнытыугъа, би-
ринчи медицина-санитар 
болушлукъну игиленди-
риуге, жюрек эмда къан 
тамырла бла байламлы 
эмда  онкология ауруу-
лагъа къажау кюрешни 
къыйматлы бардырыугъа 
бурулупдула.

    Салыннган борчланы 
толтурур муратда респу-
бликаны районларында 
жангы фельдшер-акушер 
пунктла, сабий садла, 
ясли блокла ишлене тура-
дыла. Гитчелеге 2021 жыл 
башланыргъа школгъа 
дери жюрюрча къошакъ 
халда  3000 чакълы жер 
къураллыкъды. Биринчи 
медицина-санитар бо-
лушлукъ бериуню регион 
арасы ачылгъанды. Наль-
чикде онкодиспансерде, 
Республикалы сабий кли-
ника больницаны сабий 
поликлиникасында, Къан 

тамырла бла байламлы 
ауруула дан багъыуну 
арасында оборудование 
алышындырыла турады, 
онкология саусузлагъа 
амбулатор амал бла бо-
лушлукъ берген арала 
ачылгъандыла.

Халкъны социал жу-
мушла бла жалчытыучу 
комплекс арала да элледе 
уллайгъанланы саулукъ-
ларын тинтир ючюн керек 
болгъан энчи транспорт 
бла жалчытылыныпдыла. 
Залукокоажеде физкуль-
тура-саулукъландырыу 
комплексни къурулушу 
бошала турады, Къаш-
хатауда аллай объектни 
ишлерге хазырланадыла. 
Быйыл республиканы рай-
онларында кёп профиль-
ли 9 спорт майданны, Ата-
жукинода бла Аушигер-
де футбол майданланы 
хайырланыргъа берирге 
белгиленеди. Къабар-
ты-Малкъарны 42 спорт 
организациясына жангы 
тийишли оборудование 
алыннганды.

Советни жыйылыууну 
эсеплерине кёре, респу-
бликаны бир-бир мини-
стерстволарыны бла ве-
домстволарыны оноучула-
рына миллет проектлеге 
деп бёлюннген ахча не 
къадар толу эмда керекли 
жумушлагъа къораты-
лырына сакъ болургъа, 
социал объектле тохташ-
дырылгъан заманнга иш-
ленип бошалырларын 
жалчытыргъа буюрул-
гъанды.

КъМР-ни Башчысыны 
бла Правительствосуну 

пресс-службасы. 

Миллет проектлени 
регионлада толтурууну 
амалларын сюзгендиле  

Ахыры. Аллы 1-чи  бетдеди.

Башламчылыкъ

Жыл башланнганлы тау 
турист жолланы 17 минг 
адам хайырланнганды. 
Аланы ючден бири тыш 
къыралланы келечилери-
диле, деп билдириледи 
МЧС-ни КъМР-де Баш 
управлениясыны пресс-
службасындан.  

Саулай айтханда, сагъ-
ынылгъан кезиуде Къа-
барты-Ма лкъарда 450 
мингден аслам адам со-
лугъанды. Бюгюнлюкде 
республикада алты тюрлю 
категориялы 57 турист жол 
ачылыпды. Аланы узун-
лугъу 1400 километрден 
атлайды. 

Туристле, бютюнда тыш 
къыралладан келгенле, 
Элбрусда солургъа сюе-
диле. Аланы арасында, 
болумну иги ангыламай, 
таулагъа ёрлерге изле-
генле да кёпдюле. Жайда 
окъуна бийикледе  хауа 
терк-терк  тюрленирге 
ёчдю. Сутканы ичинде 
буз, къар жауаргъа, къаты 
жел урургъа, кюн къыз-
дырыргъа, бузлатыргъа 
да боллукъду. Аны бла 
бирге тау маршрутлада 
терк-терк бийиклени алы-
шыргъа, температураны 
тюрлениулерине, кюнню 
жарыгъына (ультрафи-
олетге)  да тёзерге тю-
шеди. Алай ол шартла 
къарыусузуракъ адамны 

жунчутургъа «тау аурууну» 
къозгъаргъа боллукъдула.  

Кёбюсюнде т уристле 
бла альпинистле кесле-
рини къарыуларын бил-
мейдиле.  Сынамлары,  
кючлери да жетмей, ала 
къыйын категориялы жол-
ланы сайлайдыла. Артла-
ры уа аманнга къалады. 
Аны ючюн а талай заман-
ны жараула бардырыргъа, 
акклиматизацияны ётер-
ге, кийимлерин  эм снаря-
женияларын да тынгылы 
хазырларгъа тийишлиди. 

Бюгюнлюкде МЧС-ни тау 
къутхарыу отряды турист-
лени къоркъуусузлукъ-
ларын жалчытыр ючюн 
кючюн аямай къармаша-
ды. Адамлагъа таплыкъ-

гъа службаны  сайтында   
электрон регистрация 
ишлейди. Анда алгъадан 
къачан эм къайсы марш-
рут бла барлыкъларын  
билдирирге боллукъду. 
Быйыл аны 212 турист 
къауум хайырланнганды. 

Саулай айтханда, быйыл 
МЧС-ни келечилери 149 
къутхарыу иш бардыр-
гъандыла. Аны чеклерин-
де 120 адамны жашауу 
сакъланнганды, 137-не 
уа заманында болушлукъ 
тапдырылгъанды. Жар-
сыугъа,  ёлгенлени саны 
13-ге жетгенди, 4-сю уа 
белгисиз тас болгъанды.  

МАГОМЕТЛАНЫ
 Сулейман.  

Арт кезиуде би-
л и м  б е р и уд е 

болгъан тюрлени-
уле ата-анала жаш 
тёлюню бюгюннгю 
сурамларына тий-
ишлиликде ёсдю-
рюр мурат бла окъ-
уулу репетиторланы 
гузабагъа къалып 
излегенлерин жа-
шау эртте ачыкъ-
лагъанды. Респу-
бликада ол жаны 
бла ишлеген тюр-
лю-тюрлю араланы 

да энди кёпле би-
ледиле. Аланы иги 
кесегинде уа жашла 
бла къызла баш-
ха-башха предмет-
леден сынаулагъа 
хазырланадыла.

Къабарты-Мал-
къар къырал 

университетни мур-
дорунда Гитче школ 
академия 2016 жыл-
да ачылып, бюгюн-
люкде ОГЭ-лени, 
ЕГЭ-лени ахшы бал-
лагъа къалай бла 
берирге  тюшюн-
дюргенлей келеди. 
Эсгерте кетейик, ол 
аны директору Ар-
тур Насиповну бла 
КъМКъУ-ну вузгъа 
хазырлау эм про-
фориентация жаны 
бла управлениясы-
ны таматасы Оксана 
Карашаеваны баш-
л амчылыкълары 
бла къуралгъанды. 
Ала билдиргеннге 
кёре, мында пси-
холог да ишлейди. 
Аны болушлугъу  уа  
бютюнда сынаула-

ны заманында бек 
керекди.

Б у с а г ъ атд а  б у 
академияда окъутуу 
онеки билим бериу 
программагъа тий-
ишлиликде барды-
рылады. Аланы уа 
хар бирине 60-шар 
сагъат бёлюнеди. 
Мында орус тил-
ден бла литерату-
радан, тарыхдан, 
обществознания-
дан,  физика дан, 
м ате м ат и к а д а н , 

информатикадан, 
химиядан, биоло-
гиядан ,  ингилиз 
тилден дерследе, 
жаланда окъуучу 
кеси жюрюген мек-
тебинде юйреннген 
теория материалны 
къайтармай, кон-
троль-эсеплеучю 
материа лла  бла 
къа лай  ишлерге 
тийишлисине тю-
шюндюредиле, ол 
а сынаулада жети-
шимни магъаналы 
ышаныды.

Аны бла  бирге 
преподавательле 
бери жюрюгенле-
ге  экзамен къалай 
бардырылгъанын 
ангылатадыла, алай  
бла уа аланы анга 
психология жаны 
бла хазырлайдыла. 
Дагъыда къыймат-
лы  жумушла дан 
бири уа – окъуучуну 
кеси аллына этил-
ген ишлени тамам-
ларгъа юйретиудю. 
Устазла ол жаны 
бла 5-10 адамдан 

къуралгъан къауум 
бла дерс бардыра-
дыла.

Андан сора да, 
ж а ш л а  б л а 

к ъ ы з л а  к ъ а й с ы 
уста лыкъны жа-
ратханларын кес-
лери толу ангылар 
ючюн, сагъыныл-
гъан управленияны 
аны бла байламлы  
арасында тестиро-
вание бардырыл-
гъанын белгилер-
чады. Бери жюрю-

генлени дагъыда 
жай айлада билим  
бериу  олимпиада-
лагъа, лагерьлеге, 
тюрлю-тюрлю  тре-
нинглеге, волонтёр-
ланы жумушларына 
къатышыр  онглары 
болады. Алай бла уа 
ала студент жаша-
уну энчиликлерине 
да тюшюнедиле.

Школада пред-
метледен дерс-

ле ыйых кюн барды-
рыладыла. Окъут-
хан а университетни 
преподавательлери 
этедиле. Бара-бар-
гъанда мектепле-
ден устазланы да 
чакъырыр умутда-
дыла. Бу кюнледе 
мында юйренирге 
сюйгенлени жазыу 
да алыкъа бара ту-
рады. Башхача айт-
ханда, тёртюнчю 
уруму кесини ишин  
башлагъанды.

Бу жол жангычы-
лыкъ болгъанын да 
чертирчады. Адам-
ланы азлыгъы ючюн 

сурат ишлеуден бла 
черчениядан къа-
уумла, жарсыугъа, 
а л г ъ а р а к ъ л а д а 
ишлемеген эдиле. 
Энди уа ол жаны бла 
жаланда биреулен 
окъуна юйренирге 
сюйсе да, аллай онг 
боллукъду. Сагъ-
ынылгъан дерсле 
кеслери да, бирси-
леча, ыйых кюнде 
угъай, башха ишчи 
кюнледе КъМКъУ-ну  
архитектура, къуру-

луш эмда дизайн 
институтуну мекя-
мында бардырыл-
лыкъдыла. 

Хар предметден 
дерслени бир 

айгъа багъалары уа 
мингишер сомду. 
Программа ненча 
сагъатха жараш-
дырылгъаны эсге 
алыннганда уа, ол 
кёп тюйюлдю. Аны 
юсюнден дирек-
тор былай дегенди: 
«Сабийле бош алай 
жюрюселе, аны сан 
этмей, ат башындан 
къарап тохтайдыла. 
Билемисиз, практи-
кабызгъа тийишли-
ликде айталлыкъма, 
ала дерслеге не аз 
да хакъ тёлеселе, 
заманны, ол сагъат-
ланы ичинде къал-
лай бир иш этгенле-
рин да багъалайды-
ла, аны къыйматын 
да ангылайдыла».

Огъарыда сагъ-
ы н н г а н б ы з 

О ГЭ - л е н и ,  Е ГЭ -
лени. Аланы бер-

лик классла жангы 
окъуу жылны ал-
лындан окъуна бу 
затха бютюн эс бур-
гъанларын билебиз. 
Школну ачылгъаны-
ны магъанасы да 
андады - сынауланы 
качестволарында. 
Ушакъ нёгерим айт-
ханнга кёре, окъуу 
юйлерибизге бек 
уллу балла алгъан-
ла да киредиле. 
Алай ала студент 
болсала, экзамен-
леде белгилери би-
лимлери бла келиш-
мегенлерине жар-
сыргъа тюшеди. 
Шёндю техникалы 
предметлеге сурам 
уллу эсе да, абиту-
риентлени бу жаны 
бла хазырлыкълары 
уа артыкъ къууан-
дырмайды.

Иш тап барса, 
келир заман-

да мында жетин-
чи-сегизинчи клас-
сладан сабийлени 
да  юйретир акъыл 
барды. Ала  бери 
саулай республика-
дан жюрюрча онгла 
къуралгъандыла. 
Дерслени, белги-
легенибизча, ыйых 
кюн бардырылгъан-
лары уа узагъыракъ 
элледен келген окъ-
уучулагъа да алагъа 
жетишир амалны 
береди.

С а г ъ ы н ы л г ъ а н 
школгъа жыл  сай-
ын  жаш тёлюню 
кёпден-кёп келге-
ни предметледен 
сынаулагъа мында 
тийишлисича хазыр-
лагъанларына ыша-
ныулукъну туудура-
ды. Аны юсюнден 
толуракъ информа-
ция алыргъа сюй-
генле  8(8662)77-41-
87 телефон номерге 
сёлеширге боллукъ-
дула.

МОКЪАЛАНЫ 
Зухура.

СУРАТДА: Къоч-
харланы Жамал хи-
миядан дерс берген 
кезиу. 

Жигитлерибиз кеслерини, жуу-
укъларыны юслеринден сагъыш 
этмегендиле, антларына жаша-
уларыны ахырына дери кертичи 
болгъандыла»,- дегенди ол эмда 
жыйылгъанланы ишчи борчларын 
толтургъан кезиуде ёлтюрюлген 
полициячыланы бир минут шумсуз 
туруп эсгерирге чакъыргъанды.

Ведомствону оноучусу аман-
лыкъчыланы къолларындан жо-
юлгъан полициячыланы юйюрле-
рине болушлукъ дайым да этилге-
нин, ала унутулмагъанларын да 
айтханды. 

Экстремизмге къажау минис-
трни къуллугъун толтургъан Залим 
Кашироков а битеу республикада 
да бу  кюнледе бушуулу, эсгериу 
жумушла бардырылгъанларын,  
мамыр жашау ючюн жанларын 
бергенле эсгерилгенлерин черт-
генди. «Ала Къабарты-Малкъарны 
къан тёгюлюуден сакълагъанды-
ла. Бу кюн биз алагъа баш урабыз, 
аланы аллында борчубуз уллуду»,-
дегенди ол.

Докладчы 2005 жылдан сора 
да терактла тохтамагъанларына, 
аманлыкъчыланы къолларын-
дан право низамны сакълаучула, 
власть органланы келечилери, 
дин къуллукъчула, мамыр адамла 

ачыгъанларына жарсыгъанды. 
«Халкъны къоркъутуп, ала кес-
лерини ниетлерин, оюмларын 
жаяргъа умут этгендиле. Алай 
ахыр жыллада право низамны 
сакълаучу органланы келечилери-
ни батырлыкъларыны, борчларына 
кертичиликлерини хайырындан 
биз къоркъмай, мамыр республи-
када жашайбыз»,-дегенди ол эмда 
чабыууллукъгъа   къатышханла жу-
уапха тартылгъанларын чертгенди.

КъМР-ни Жамауат палатасы-
ны башчысыны орунбасары – 
«Заман» газетни баш редактору 
Атталаны Жамал а Нальчикни 
орамларында сюйюп жаяу ай-
ланнганын,  шахарны айбатлыгъы, 
тамашалыгъы ючюн  жюреги къу-
уаннганын айтханды. «Парклада, 
скверледе,  орамлада адамла 
солуйдула, ушакъла бардырады-
ла, ариулукъгъа къууанадыла. 
Тёгерек тынчлыкъдан, келир за-

маннга ышаныулукъдан толу-
ду. Алай хар заманда да былай 
болмагъанды, юйден чыгъаргъа 
окъуна къоркъгъан кезиуле эси-
биздедиле. Тынчлыкъ, ырахмат-
лыкъ, ышаныулукъ, мамырлыкъ 
тохташыуларында право низамны 
сакълаучу органланы келечилери-
ни къыйынларын барыбыз да иги 
ангылайбыз»,-дегенди ол.

Митингде  сёлешгенле жаш 
адамланы аманлыкъчы къауум-
лагъа тартыргъа кюрешгенле 
бюгюн да болгъанларыны, аны 
ючюн сакълыкъны тас этмезге, 
аланы сёзлерине ийнанмазгъа  
чакъыргъандыла. 

Ёлтюрюлген полициячыланы 
хурметине дин адетле да барды-
рылгъандыла. КъМР-ни Муслий-
манларыны дин управлениясыны 
башчысы Хазратали Дзасежев, 
аны орунбасары Алим Сижажев 
бла болушлукъчусу Аслан Гед-
гафов дууа тутдуруп, Аллахдан 
мындан ары бир жерде да быллай 
къыйынлыкъ болмазын тилегенди-
ле. Республиканы килисаларыны 
благочинныйи Валентин Бобылев 
да христиан тёреле бардыргъанды.

Ахырында жыйылгъанла эсгер-
тмеге гюлле салгъандыла.  

ТИКАЛАНЫ Фатима. 
Суратла авторнудула. 

Антларына кертичиликлери, кишиликлери да унутуллукъ тюйюлдю

Нальчик шахар округну жер-
жерли администрациясыны 
специалистлери Къоз терек 
бахчада сабийлеге деп ойнар 
майданчыкъны проектин ха-
зырлагъандыла. Ол Тиширыу-
ланы союзуну эмда сейирлери 
болгъан предприятияланы бла 
учрежденияланы болушлукъ-
лары бла  келир жыл тамамла-
ныллыкъды, деп билдиргендиле 
мэриядан.

Майданчыкъны уллулугъу 300 
квадрат метр чакълы боллукъду. 
Ол кеси да ючге бёлюнюп ишле-
нирикди: юч жыллары толмагъан-
лагъа, 3-7 эмда 7- 14-жыллыкъ-
лагъа. Гитчеле ойнагъан кезиу-
леринде жыгъылып аберилерин 
ачытмаз ючюн майданчыкъны 
тюбю жумушакъ материал бла 
жабыллыкъды. Объектде жуба-
нырча, заманны зауукълу ётдю-
рюрча кёп зат боллукъду, тёге-
регинде уа видеокамерала эмда 
WI-FI точка  орнатыллыкъдыла.

Къоз терек бахчада – 
жумушакъ майданчыкъ 

Кёп болмай Бах-
сан районну агро-
промышленный  биз-
нес-инкубаторунда 
Эл мюлкде уруннган-
ланы кюнюне жора-
ланнган къууанчлы  
жыйылыу  болгъан-
ды. Анга КъМР-ни 
Парламентини, тюр-
лю-тюрлю министер-
стволаны, муниципа-
литетни ич ишлерини, 
жамауат организаци-
яланы келечилери, 
эл мюлк бёлюмню 
ветеранлары, арен-
даторла эм башхала 
къатышхандыла.  

Жыйылыуну ача, 
Бахсан районну адми-
нистрациясыны баш-
чысы Артур Балкизов, 
эл мюлкде уруннган-

ланы ала къыралны 
аш-суу къоркъуусуз-
лукъ бла  жалчытхан-
ларын, кече-кюн де-
мей къармашханла-
рын да чертип, муни-
ципалитетни атындан 
алгъышлагъанды.   

Быйыл Бахсан рай-
онда тирлик жыйыуну  
эсеплери бла уа Эл 
мюлк, сатыу-алыу эм 
жер бла байламлы 
халла  управленияны 
таматасы Хамидби 
Каскулов шагъырей 
этгенди.  Ол айтханн-
га кёре, быйыл сабан-
лыкълагъа  32 минг 
гектар чакълы жер 
берилгенди. Тирлик 
республикада орта 
эсепден эсе кёбю-
рек жыйылгъанды. 

Бахсан район терек 
бахчачылыкъ бла да 
Россейде эм тири 
къармашхан муни-
ципалитетге сана-
лады. Бюгюнлюкде 
районда  садла 2200 

гектарда ёседиле. Арт 
жыллада бахсанчыла  
тахта кёгетледен да 
бай тирлик аладыла. 
Бу жаны бла Бакса-
нёнок элде «Жилек 
таласыны» жетишим-

лери  бла энчи белги-
лерчады.      

Арт юч жылда сют, 
эт берген малчылыкъ 
да тири айный ба-
радыла. Бусагъатда 
мюлклени барысын-
да да тууарланы саны  
38733 башха жетеди. 
Ол санда ийнекле 
- 16180, къойла бла 
эчкиле – 30895 эм юй 
къанатлыла – 610662 
чакълы бардыла.

Тюбешиуге келген-
лени профессионал 
б а й р а м л а р ы  б л а 
КъМР-ни Парламен-
тинде аграр, табийгъ-
ат байлыкъланы хай-
ырланыу, экология эм 
тёгерекдеги къудурет-
ни сакълау жаны бла 
комитетни таматасы 

Артур Текушев да ал-
гъышлагъанды. Ол  
эл мюлкде  бахсан-
чыланы иги кесеги 
уруннганларын, ала 
бу жаны бла башлам-
чылыкъланы да тири 
бардыргъанларын 
чертгенди. 

Ызы бла ол кюн 
жерчиликде кесле-
рин энчи кёргюзт-
генлени да белгиле-
гендиле. Алай бла 
ингирни жигитлери 
КъМР-ни Эл мюлк, 
Курортла эм туризм 
министерстволарыны 
эм Бахсан районну 
администрациясыны 
грамоталары бла са-
угъаланнгандыла. 

МАГОМЕТЛАНЫ 
Сулейман. 

Къутхарыучу отряд

БЕЛГИЛЕУ

Архызда  аш-азыкъны уллу 
фестивали болгъанды. Курор-
тну тийресинде Къарачай-Чер-
кес, Къабарты-Малкъар, Ши-
мал Осетия, Ингушетия, Чечен 
республикаланы,Гюржюню, 
Азербайджанны, Арменияны, 
Непалны,Чилини, Къытайны да 
чатырлары жайылгъандыла. Алай 
бла келген къонакъла тюрлю-
тюрлю халкъланы тёрели миллет 
ашарыкълары бла сыйланнган-
дыла.

Байрамны кезиуюнде ашха 
усталадан ючеулен сайланнган-
ды. Биринчи жерге Къабарты-
Малкъар чыкъгъанды, экинчиси 
– гюржю кухнягъа жетгенди, 
Къарачай-Черкес а ючюнчю 
болгъанды.

«Бийик кухня» деген аш-азыкъ 
фестивальны «Кавказны жокъла» 
деген фонд, «Шимал Кавказны 
курортлары», КъМР-ни Эконо-
миканы айнытыу министерствосу, 
КъМР-ни Сатыу-алыу-промыш-
ленность палатасы, КъЧР-ни 
Предпринимательлеге себеплик 
этиуню арасы къурагъандыла.

Фестиваль

Кенгеш

«Жолла – битеу транс-
порт инфраструктураны 
эмда толусунлай эконо-
миканы «къан тамырла-
рыдыла». СКФО-ну ай-
нытыуда биз энчи магъ-
ананы туризмге беребиз. 
Транспорт системаны тап 
халгъа келтирмей а аны 
юсюнден айтып тургъан-
дан хайыры боллукъ тюй-
юлдю», - деп белгилеген-
ди ал сёзюнде Александр 
Матовников. Ызы бла ол, 
сагъынылгъан миллет 
проектни чеклеринде, 
округда хар субъектге 
къаллай борчла салынн-
ганын сагъыннганды, эм 
башына уа жол-транспорт 
болумлада ёлгенлени са-
нын азайтыуну салгъан-
ды. «Бу жаны бла биз баш-
ха федерал округланы 
арасында бешинчи жерни 
алабыз. Буруннгу жыл бла 
тенглешдиргенде, 2024 
жылда сагъынылгъан кё-
рюмдюню 3,5 кереге азай-
тыргъа керекбиз», - деп 
къошханды.

Андрей Костюк Шимал 
Кавказда жоллагъа бю-
гюнлюкде аслам эс бу-
рулгъанын белгилегенди, 
мында жол транспорт 
инфраструктураны жан-
гыртыугъа кёп ахча бё-
люнеди, дегенди. Ол айт-
ханыча, миллет проектни 
чеклеринде жумушлагъа 
уа  быйыл регионланы 
бары да тири къатышып 
тебирегендиле.

Росавтодорну башчы-
сы билдиргеннге кёре, 
СКФО-да федерал жол-
ланы кёп къалмай 75 про-
центи норматив излемле-
ге толусунлай келишеди-
ле. Шёндю Р-217 «Кавказ» 
жолну тёрт ызгъа дери 
кенгертиуге, эллени ичи 
бла бармай, къатлары бла 
озуп кетерча мадар этиуге 
да аслам эс бурулады.

Миллет проектни тамам-
лагъанда, жоллада жю-
рюуде къоркъуусузлукъну 
жалчытыуну эм башына 
салыргъа чакъыргъанды 
Михаил Черников. Анда 
аварияланы санын азай-
тыу эмда аллай затла ар-
таллыда болмазча аслам 
инфраструктура къурал-
лыкъды, дегенди ол.

Дагъыда  ГИБДД-ны 
башчысы быйыл СКФО-
да инспекция 748 патруль 
машина бла жалчытыны-
рыгъын, келир жыл а бу 
жаны бла бар излемле тол-
туруллугъун туура этгенди. 
Аны юсюне инспекцияны 
наркотикледен эсирген во-
дительлени ачыкълагъан 
приборла бла жалчытыу 
да башланырыкъды, деп 
къошханды.

Саулай айтханда, Ши-
мал Кавказда жолланы 
узунлугъу 511 минг ки-
лометр болады. Андан 
220 минги тап халдады. 
Сагъынылгъан проектни 
чеклеринде, 2024 жылгъа, 
регионланы бойсунууун-

да болгъан жолланы юч 
процентин, агломерация-
лада (уллу шахарлада эм 
аланы тёгереклеринде) 
уа отуз процентин иги-
лендирирге умут этиледи. 
Дагъыда аслам авария 
болуучу жерлени эмда 
артыгъы бла хайырланыл-
гъан жолланы санын эки 
кереге азайтыргъа дей-
диле. Быйылны планына 
кирген ишлени уа биринчи 
ноябрьге дери толусунлай 
бошаргъа керекди.

Ставрополь  крайда , 
Къабарты-Ма лкъарда, 
Къарачай-Черкесде, Ин-
гушетияда эмда Шимал 
Осетия – Аланияда бый-
ыл не мадар этилгенин 
«Кавказ» Управленияны 
башчысы Руслан Леч-
хаджиев билдиргенди. 
Ол айтханыча, отчёт ке-
зиуде ДТП-ланы саны - 
4,5, алада ачыгъанланы 
– 4, ёлгенлени уа – 16 
процентге азайгъанды. 
Болумну игилендирирча 
светофорла, жол башы 
бла баргъан переходла, 
буруула, чыракъла, фото-
видеофиксация комплек-
сле орнатыладыла. Бизни 
республикада да бу жаны 
бла аслам мадар этилген-
ди. Ол санда эки переход 
ишлене турады, феде-
рал жолну талай участ-
калары уа иги да эркин 
боллукъдула. Дагъыда 
машинала Пятигорскени 
ичине кирмей, къаты бла 
озуп кетерча жангы жол 
ишленнгенди. Трассаны 
Къабарты-Малкъарда юч 
кесеги кенгертиллигин, 
энтта да бирини проекти 
жарашдырыла тургъанын, 
бара баргъан заманлада 
жол жангы излемлеге 
толусунлай келиширигин 
да билдиргенди Руслан 
Лечхаджиев.

УЛБАШЛАНЫ Мурат.

Тынгылы жолла – туризмни эм саулай 
экономиканы айнытыуну себеби

«Къоркъуусуз эмда качестволу автомобиль 
жолла» деген миллет проектни чеклеринде бый-
ыл Шимал Кавказда не зат этилгенини биринчи 
эсеплерин бу кюнледе Пятигорскеде барды-
рылгъан кенгешде чыгъаргъандыла. Аны ишине 
РФ-ни Президентини СКФО-да толу эркинликли 
келечиси Александр Матовников, Росавтодорну 
таматасы Андрей Костюк, ГИБДД-ны башчысы 
Михаил Черников, округда субъектлени власть 
органларыны келечилери къатышхандыла, деп 
билдиргендиле жоллагъа къарагъан «Кавказ» 
Управленияны пресс-службасындан.

Сынаулагъа 
хазырлана, 
усталыкъ да 

сайлай

Билим бериу

Жюрекден келген сёзле

Тюрлениулени 
кезиуюне тюшген 

сабийлиги 
Зылгыда жашагъан Кучукла-

ны Шабазны бла Тетууланы 
Хадижатны Наний, Чопай, 
Магомет деп юч жашлары 
бла юйюр тамата  Фатимат 
атлы къызлары болгъанды. 
Ала да, башха эллилерича, 
мал бла жер бла да кюреш-
гендиле, кеси тиричиликлерин 
этгендиле. Октябрь революция 
келтирген жангылыкълагъа 
жюрек кётюрюулюк бла тюбе-
гендиле. Ата-ана сабийлерин, 
таулу адамгъа тийишли къы-
лыкъ хунерге, иш эсебине юй-
ретгенден сора да, ала окъуулу 
болурларын бек сюйгендиле. 

Тау элледе бек биринчи школ 
1910 жылда Къашхатауда ачыл-
гъанды. Алгъа анда тау бийле-
ни сабийлери окъугъандыла. 
Революциядан сора уа – бары 
да.  Алгъа ол бешжыллыкъ 
болгъанды, артда уа – жети-

жыллыкъ. Ары Наний да, Чо-
пай да жюрюгендиле. Магомет 
а – юйюрде кичи – артдаракъ 
баргъанды. Ол башланнган 
школну бошагъан кезиуде На-
ний обкомда инструктор болуп 
ишлей эди да, къарындаш-
чыгъын келтирип, Нальчикде 
интернатха салады. 

Ол аламат адам – Кучукланы 

Наний – артда Смоленск ша-
харны къоруулай жоюллукъду. 
Чопай а пленнге тюшюп, дагъ-
ыда аны ючюн он жыл олтуруп 
чыгъарыкъды. 

Интернатда окъуй тургъан 
заманында онючжыллыкъ 
Магомет бир пионер слётда 
кесинден эки жыл тамата Къу-
лийланы Къайсыннга тюбеген-
ди. Ол кюнден башлап аланы 
шуёхлукълары кюнден кюннге 
кюч ала баргъан болмаса, тар-
къаймагъанды. 

Къадарны саугъасы –
 ГИТИС-де окъуу

1935 жылда белгили режис-
сёр Илья Яковлевич Судаков 
бла театрны эм кинону ак-
трисасы Фаина Васильевна 
Шевченко келип, Москвада 
Луначарский атлы театр ин-
ститутда (ГИТИС) окъургъа 
биринчи малкъар студиягъа 
жаш адамланы сайлап айланн-
ганда, ол хапар бла Къайсын 
келгенди Магометге. Алай 
оналты жылы толмагъан Ку-
чук улу, не бек сюйсе да, ол 
затха кеси оноу эталмагъанды. 
Битеу сынауладан ётгенден 
сора, Къайсын Нанийге барып, 
тюбеп, аны бла хапарлашып, 
аны театр искусствогъа жолун 
ачханды.

Кеси да билмей, сабий зама-
нында окъуна жюреги тартхан 
усталыкъгъа окъургъа айырыл-
гъаны Магометни башын кёкге 
жетдиргенди. Ол тартыныу а 
Огъары Малкъарда «Абирек 
Заур» деген кинону кёргенли 
бери да къоймагъанды аны. 
Аны жигитине ушаргъа итинип, 
ол, нёгерчиклерин да жыйып, 
ала бла кинода кёргенлерин 
жашауда къайтарып, аз кере 
оюн къурамагъанды. Ма энди 
уа уллу Москвада аллай ар-
тистге окъурукъду.

Ары баргъан жашла бла 
къызла – отуз адам – уллу 
шахарда билимли, устазла-
ны къолларында окъуп, ма-

даниятны ортасына тюшюп, 
белгили театрлагъа, концерт 
заллагъа, музейлеге, тюрлю-
тюрлю кёрмючлеге жюрюп, 
айтхылыкъ, уллу сынаулары 
болгъан артистлени танып, кёп 
затха юйреннгендиле. Сахнаны 
керти усталары болургъа же-
тишгендиле. 

Студияны таматаларындан 
бири - профессор Илья Яков-
левич Судаков Магометни сах-
нада сыфат къурау хунерине 
алдан окъуна бюсюрегенди. 
Дерследе салгъан оюнлада 
анга кёп тюрлю рольланы 
берип, терс жерин тюзетип, 

иги этгенин махтап, болушуп 
тургъанды. Таулу жашла бла 
къызла беш жылны ичинде 
сюйюп окъугъандыла, бош 
заманчыкъларында окъуна, 
эсгергенлерине кёре, ол не бу 
оюнну кесегин салып, сахна 
усталыкъгъа юйреннгендиле. 
Аланы бир къаууму уа ол ке-
зиуде алыннган «Александр 

Невский», «Волга, Волга» ки-
нофильмлеге къатышхандыла.

- Студент заманым, Москва-
да беш жыл окъугъан эдик, бек 
насыплыгъа санагъан кезиуюм 
эди,  – дегенди артда Кучукла-
ны Магомет.

1940 жылда июнь айда би-
ринчи малкъар студия окъу-
уун бошап келгени, биринчи 
миллет профессионал театр 
ачылгъаны уллу байрам эди 
миллетге, республикагъа да. 
Бизни жаш артистлерибиз 
Москвадан юч диплом спек-
такль  – Лопе де Веганы «Къой 

шаудан», Вс. Ивановну «Бро-
непоезд 14-60», Мольерни 
«Скапенни хыйлалары»  – кел-
тиргендиле.

Профессионал малкъар 
театрда сезон ол жыл 26 ок-
тябрьде «Къой шаудан» бла 
башланнганды. Анда Кучукла-
ны Магомет жарлы элли киши 
Менгону ролюн ойнагъанды. 
Актёр ол къыйын спектакльде 
чамлары бла къалгъанды эсде. 
Ол оюн аны комедия хунери 

болгъанын ачыкълагъанды. 
«Бронепоезд 14-69» деген-

де Магомет къытайлы Синь 
Биньни, Мольерни «Скапенни 
хыйлаларында» уа Сильвес-
трни ойнагъанды. Ол алада 
бир бирге ушамагъан, жигит, 
акъыллы неда хыйлачы, кюл-
кюлю адамланы сыфатларын 
къалай иги къурагъанын кёр-
генле бюгюн да унутмагъан-
дыла.

Ол оюнла бла биринчи 
малкъар актёрла битеу тау 
эллеге айланнгандыла. Те-
атрда юч ай ишлегенден 
сора Кучукланы Магометни 

Совет Аскерде къуллукъ 
этерге чакъыргъандыла.

Къыйын сынамлы 
жоллары

Ары чакъырылгъанлай, аны 
Литвада Панивежеск шахарда 
аскер полк школгъа окъургъа 
жибергендиле. Ол да анда 
окъуй тургъанлай, Уллу Ата 
журт уруш башланып, Магомет 
аны биринчи кюнюнде окъуна 
Шауляй шахарны кюн чыкъ-
гъан жанында баргъан къаты 
сермешге киргенди. 

Ол, мотодивизияны тасхачы 
къауумунда болуп, урушну ал 
кюнлеринде этген жигитликле-
ри ючюн биринчи саугъасын 
– Къызыл Жулдуз орденни 
- алгъанды. Ол жылны ахы-
рында уа Магометни жигитли-
гин кеси кёзлери бла кёрюп, 
дивизияны командири (артда 
Совет Союзну маршалы) Па-
вел Фёдорович Батицкий таулу 
жашны кесине адъютантха 
сайлагъанды. Андан арысын-
да Магомет айтхылыкъ аскер 
башчыны биргесине, къан тё-
гюлген урушлада жигитликни 
юлгюсюн кёргюзте, юч кере 
да ауур жаралы, юч кере кон-
тузиялы болуп, Берлиннге дери 
баргъанды. 

Алай а аны уруш жоллары 
аны бла бошалмагъандыла.  
1945 жылда июньну   аягъында 
капитан Кучук улун Къызыл 
Байракълы Никополь дивизи-
яны 62 дивизиясында ротаны 
командири этгендиле. Бир 
жылдан, ол дивизия чачыл-
гъандан сора, аны Беларусь 
аскер округга, Москвада окъу-
угъа, ызы бла Туркестан аскер 
округга жибергендиле. 1948 
жылгъа дери Магомет анда 
Фергана шахарда Офицер-
лени юйюнде спорт жаны бла 
инструктор болуп ишлегенди. 

Ата журт урушда жигитли-
клери ючюн ол Ата журт уруш-
ну I эм II даражалы, Къызыл 
Жулдузну, Къызыл Байракъны 
орденлери бла, «За взятие Бер-
лина», «За взятие Кёнигсбер-
га» «За боевые заслуги», «За 
Победу над Германией» деген, 
дагъыда башха майдалла бла 
саугъаланнганды. Аскерде 
болгъан сегиз жылны ичине И. 
Сталинден оналты ыразылыкъ 
къагъыт алгъанды.

1945 жылны октябрь  айында 
ол уруш заманда тюбеген, аны 
бла бир жерде къуллукъ этип 
тургъан, ауур жаралы болгъа-
нында, къан берип, аны жанын 

сакълагъан связист къыз Вера 
Яковлевна Морозова бла бир 
юйюрлю болгъанды. 

Киши жеринде 
жашау тирнеклик 

Анга ол къагъытланы бер-
ген Сталинни буйругъу бла 
миллети Орта Азиягъа бла 
Къазахстаннга кёчюрюлгенин 
Кучук улу кеч билгенди. П.Ф. 
Батицкий аны андан бир къа-
уум заманны букъдуруп тур-
гъанды. Башха бизни миллетли 

жашланы аскерден эркин 
этгенде да, ол аны биргесине 
жюрютгенди.

Жаланда уруш бошалгъан-
да айтханды ол уллу палахны 
юсюнден жигит адъютантына. 
Магомет, айхай да, аскерде да 
этерик эди уллу жетишимле, 
алай жан тынчлыкъ, даража 
излеу да андан кенг эдиле. Ол 
ата-анасы жашагъан Шимал 
Къазахстаннга атланама деп 
тургъанлай, баям, Къайсын-
дан хапар алып, юйдегиси, 
экижыллыкъ къызы Людмила 
бла Фрунзеге келгенди. 

Къайсын анга ахлуларын ол 
къыйын жерден Фрунзеден 
узакъ болмай, Ивановка атлы 
район арагъа кёчюрюрге бо-
лушханды. Ала анда дагъыда 
сегиз жыл жашагъандыла. 
Магомет Культура юйде худо-
жестволу башчы болуп иш-
легенди. Анда юйюрге жаш 
бла къыз  – Аслан бла Лариса 
къошулгъандыла.

Ата журтха 
къайтханда

Онюч жылдан малкъар 
халкъ ата журтуна къайтхан-
да, культурабызны оту тир-
гизилгенди. Кучуклары 1956 
жылда келгендиле артха. 

Биринчи заманда Бабугент-
де жашагъандыла. Зылгыда 
эл къуралмагъаны себепли 
малкъарлыланы асламысы 
анда тохтагъандыла.  Кел-
генлей окъуна Магометни 
республиканы Культура ми-
нистерствосуна инспектор 
этгендиле. Ол юйюрюн ша-
харда болжаллы фатаргъа 
кёчюргенди. Вера Яковлевна 
да Кожгалантерей фабри-
кагъа ишге киргенди.

1957 жылда октябрьни ал 
кюнлеринде баргъан кенгеш-
де къыраллыгъы къайтхан 
малкъар халкъгъа миллет те-
атрны къурауну оноуун этген-
диле. Малкъар артистлени 
сурап, жыйып, ишни къолгъа 
алгъандыла. Магомет да 
къайтханды театргъа – анга 
сахнаны къууанчын унутдур-
лукъ къуллукъ жокъ эди.

Кёчгюнчюлюкден къайт-
хандан сора биринчи спек-
такль Боташланы Иссаны «Та-
улада танг жарыйды» деген 
пьесасына кёре салынады. 
Магомет анда тыш къыраллы 
тасхачыны – Хажос эфендини 
ролюн ойнагъанды, эки бетли, 
къара ниетли, кюйсюз адам-
ны сыфатын къурагъанды.

Унутулмазлыкъ 
сыфатла

Андан арысында Малкъар 
театрда ишлеген къыркъ жыл-
дан артыкъ заманны ичинде 
Кучукланы Магомет кёп тюр-
лю жигитлери бла шагъырей 
этгенди къараучуларын: «Къо-
накъ юйню иеси» (К.Гальдони) 
деген спектакльде  – артыкъ 
уллу байлыгъы болмагъан, 
жалгъан даражасы ючюн 
къалтырап айланнган, къыз-
гъанч, кёзбаучу Маркиз; 
«Къушла бийикни сюедиле» 
(Боташланы И.) деген роман-
тикалы драмада  – акъыллы, 
жигит, басымлы таулу къарт 
Чонай; «Эки жюйюсханны ша-
пасы» (К. Гальдони) дегенде – 
сюймеклик къысхан жумушчу 
Труффальдино…

Анга бир да бек ушагъан 
рольла уа  байла, бийле, эфен-
диле болгъандыла. Ол «Сын 
ташда» (Жантууланы И.) жаш 
къызны алыргъа сюйген бай 
Азнауурну, «Абирекде» (Бо-
ташланы И.)  – абирек Асланны 
ызындан болуп айланнган 
таубий Хажибатырны ойнагъ-
анды.

Магомет комедия жанрда 
уллу актёр болгъанын жамауат 
экспедитор Соллоуну («Сол-
танны къадары». Боташланы 
И.), даража, къуллукъ излеген 
Шохайны («Жалгъан дара-
жа». Токумаланы Ж.), кесине 
базыннган Чонайны («Чонай 
къатын алады». Токумаланы 
Ж.), кесине тийишли жашау 
нёгер излеген жарыкъ киши 

Мухтарны («Къысыр къатын 
излейме». М.-С. Яхьяев) эм 
башха жигитлени сыфатларын 
айыпсыз къурагъанды.

Алай а трагедия жанрда се-
зимлени да Магомет уста бере 
билгенди. Сёз ючюн, «Азап 
жолда» (Тёппеланы А.) ол со-
къур акъылман шайырны, «Ай 
тутулгъан кечеде» (М. Карим) 
жолоучу къартны сыфатларын, 
сезимлерин да къараучу унут-
мазча этгенди. 

Ол жамауат бек сюйген ар-
тистлерибизден бири эди. 
Аны фахмулу ишине къырал 
уллу багъа бергенди. Анга 
РСФСР-ни сыйлы артисти, 
Россейни бла Къабарты-Мал-
къарны халкъ артисти деген 
махтаулу атла аталгъандыла. 
Ол республикабызны Къырал 
саугъасыны лауреатыды.

Магомет уруш, сюргюн 
къыйынлыкъларын сынагъ-
ан эсе да, жарыкъ кёллю-
лей къалгъанды. Ол сахнагъа 
чыкъгъанда, къараучула, жол-
да баргъанда тюбегенле да, 
къайгъыларын унутуп, насы-
плы болгъандыла. Андан ариу 
эсгериуле ким къояллыкъды 
ызындан келгенлени жюре-
клеринде?

ШАХМЫРЗАЛАНЫ 
Алексей, 

КъМР-ни сыйлы артисти:
– Мен театргъа ишлерге келген 

кюнден окъуна Магомет манга 
къайгъырып тургъанды. Ол бек 
хычыуун эди, ол алай атама 
хурметден этген сунама. Ол шарт 
ючюн да ыразыма анга. 

Сахна усталыкъдан сора да, ол мени кёп затха 
юйретгенди. Аны эки адамлыкъ дерси уа эсимден 
бир заманда да кетерик тюйюлдюле. Бир кере 
гастрольла бла Дагъыстаннга баргъаныбызда, 
бир элде неден эсе да ууланама да, сау кечени 
сууукъ тер басып, къыйналама. Ол да мени бла 
жукъламай чыгъады. Мангылайыма къолун сала, 
къолумдан тута, эс тапдырыргъа кюрешеди. Сора 
кече арасында дугъума жыйып келип, аны къай-
натып ичиреди. Танг атаргъа уа чыгъып кетеди 
да айран, сарымсах, бишлакъ да алып келеди. 
Бишлакъны уууп, сарымсахны ууакъ туурап, 
аланы къатышдырып къапдыра, айран уртлата, 
алгъын болумума къайтарады. Ма аллай адам 
эди ол – кеси уллулугъуна да къарамай, кимге да 
болушлукъгъа келген.

Экинчи дерси уа – спектакль бла Малкъар ауу-
зуна тебирейбиз да, жолгъа бир уллу таш тюшюп, 
тохтайбыз. Бош келдик деп, алай тургъаныбызлай, 
Магомет ол ташны тёгерегине айлана келип, амал 
табып, бизни барыбызны да сюеп, ташны жолдан 
бир жанына тепдирир онгну юйретеди. 

Аны багъыу усталыгъы да бар эди. Башы ауругъ-
анны халы бла ёнчелеп, неден болгъанын билип, 
алай бакъгъанды, эртте къартларыбызча. Дарман 
хансланы да билгенди. 

Актёр фахмусун айтханда уа, анга берилген 
сый энчи эди. Къайда да ол адамланы ичинде 
кёзге илиннгенди. Ким да аны къолун тутаргъа, 
аны бла хапар айтыргъа сюйгенди. Менсинмеген 
адам эди ол, Россейни, КъМР-ни халкъ артисти 
болгъанлыкъгъа.

Бюгюн, аны юйюню жаны бал ётюп бара, къа-
быргъада суратына къарап: «Салам Алейкум, 
Народный!»  – деп саламлашама.

КЪУЛИЙЛАНЫ Элизат, 
КъМР-ни сыйлы  артисткасы:

– Бизни барыбызны да, Кучу-
кланы Магометни таныгъанланы, 
аны атын эшитсек, бир жарыкъ, 
жылы, ариу сезимле бийлей-
диле. Мен аны бла «Таулада 
танг жарыйды», «Къонакъ юйню 
иеси», «Эки жюйюсханны шапа-
сы», «Къысыр къатын излейме». 

«Андро бла Сандро» эм башха спектакльледе 
ойнагъанма. Иги ойнагъанымы кёрсе, не бир за-
тыма сейирсинсе: «Вот ты, ей Богу!»  – деучю эди.

Ол заманда биз кёп жерлеге айланнганбыз 
гастрольла бла. Къарачай-Черкесде бла Дагъы-
станда уа айла бла да тургъанбыз. Магомет не 
къыйын жерде да онг табып къоя эди  болумубузну 
женгиллетирге.

Ол да, аны юй бийчеси Вера Яковлевна да бек 
халал, кимни аллына да туз-гыржынны эркин сал-
гъан адамла болгъандыла. Келсенг, сени эрттеден 
сакълап тургъанча, тансыкълагъандыла. Ала къуру 
манга угъай, барыбызгъа да алай эдиле. Атасы 
Шабаз жюз жыл жашап ауушханды. Магомет а 
алай болалмады…

БАЙЗУЛЛАЛАНЫ Роза,
 КъМР-ни халкъ артисткасы:

– Магометни сахнада этген 
ишини багъасын киши да ай-
талмаз – алай багъалыды, алай 
магъаналыды ол. Хар заманда 
да сейир этиучюме Магометни 
кесине – ол аллай жарыкъ кёллю, 
сейирлик, фахмулу адамды! Ол 
сахнада къурагъан сыфатланы уа тюз да аныча 
ким эталыр? 

Актёр фахмусу саулай да халкъыбызны къуу-
андыргъан, кёллендирген, ыразы этген адамды ол. 
Бизни сахнабызны, халкъыбызны ёхтемлилигиди, 
айтхылыкъ жашыды. Кёпню кёргенледен, кёп иш-
легенледенди. Ала бизни миллет культурабызны 
тарыхыдыла, аны къурагъандыла, айнытхандыла. 
Аллай адамларыбыз кёбюрек болсунла. Ала мил-
летибизге уллу байлыкъдыла.

ТЕКУЛАНЫ Раузат, 
КъМР-ни бла КъЧР-ни 

сыйлы артисткасы:
– Магомет мен бек сюйген 

артист эди. Мен аны бла къыркъ 
жылгъа жууукъ ишлегенме. Са-
бийлей келген эдим театргъа. 
Ол тёлю бла ишлеген насып эди. 

«Къызы»,  – деучю эди манга. Хар кёргени сайын 
къалай тургъанымы сормай ётмегенди жаным 
бла. Ол барыбызгъа да сакъ болуучу эди. Кимни 
да къууандырыргъа итиннгенди. Кёзюнге къарап 
биле эди жарсыуунг болгъанын. Анга хурмет этерге 
сылтау кёп эди: Ата журт урушну жигити, фахмулу 
артист, аламат адам…

Мен аны бла «Ауанала» (Токумаланы Ж.),  
Ачемез» (С. Бабоев), башха спектакльледе да 
ойнагъанма. Алай а андан да бек къараргъа 
сюйгенме, ол сахнада болса. Импровизацияланы 
бек тап жарашдыргъанды, тилни аламат билгенди.

Къайры барсакъ да, анга энчи къууанч бла тюбе-
гендиле, аш къангада таматагъа да салгъандыла. 
Бек ариу этгенди ол жумушну, ариу чамлары, 
барыбызгъа да сюймеклиги бла. 

Жарыкъ, халал адам эди Магомет – бизни 
ёхтемлигибиз, къууанчыбыз, Аллахдан келген 
саугъабыз.

АТМЫРЗАЛАНЫ 
Магомет, 

КъМР-ни искусстволарыны 
сыйлы къуллукъчусу, Къулий-
ланы Къайсын атлы Малкъар 

къырал драма театрны баш 
режиссёру:

– Кучукланы Магомет актёр, 
адам къадарында да бек сейир-

лик эди. Ол комедиялада, трагедиялада да эсде 
къалгъан сыфатла къурагъанды. Токумаланы 
Жагъафар кесини Чонайын анга атап жазгъанды. 
Бир пьесаны ызындан жангысын тагъа тургъанды.

Алада Магомет ойнагъаны ючюн сюйгендиле 
ол спектакльлени къараучула. Аны къарамы, 
жюрюгени, сёлешгени, экспромт бла этгени – 
бары да ала кёрюрге сюйген суратладыла. Бир 
оюннга бир ненча кере аны кёрюр ючюн келген-
диле адамла. Ол къараучуланы алай къууандыра 
билгенди. 

Уллу адамлыгъы бар эди аны. Бир заманда бир 
тюрлю сылтау бла дууагъа бармай къалмагъанды 
не узакъ танышына да. Ол жюрегинде Аллахны 
жюрютгенди. Къабырла жаны бла ёте болсакъ, 
анда жатханлагъа дууа этдирмей къоймагъанды.  
Бир жюрек таралтхан хапарны эшитсе, жиляп 
къалгъанды. Керти адам эди ол. Бек керти.

ЖАНГОРАЗЛАНЫ 
Мажит, 

КъМР-ни, КъЧР-ни эм Ингуш 
Республиканы халкъ артисти, 

КъМР-ни искусстволарыны сый-
лы къуллукъчусу, Къулийланы 

Къайсын атлы 
Малкъар къырал драма теат-

рны директору: 
– Кучукланы Магомет бла мени атам бир элде 

туугъандыла – Зылгыда. Тенгшиле болуп, бирге 
бузоу кютгендиле Эменлиде. Атамы къарындашы 
Далхат а абадан маллагъа къарагъанды. Бир кере 
ол къалкъып къалып, жилян аны тюз да бетине 
жетгенлей, Магомет кёрюп, сермеп алып, узакъ 
сызгъанды деучюдюле. Ол заманда да билинип 
эди аны жигит боллугъу. 

Кучук улу  эрттен сайын ишге дух ийис этип, 
тизгинин жыйып келиучю эди. Хар кимге да ариу 
сёз тапханды. «Мени алтыным!»  – демей сё-
лешмегенди къызлагъа. Биз аны бек сюйгенбиз. 
Къатындан кетмей тургъанбыз.

Сора ол жаш адамла юйюр къурарларына уллу 
эс бёлгенди. Ол мынга, бу анга жарашады деп, 
ашыкъдырып турур эди: «Ата, анагъыз саулукъда 
юйюр къурагъыз, сабийлеригизге ала къарарла»,  
– деп. Мени да ол жангылтханды (кюледи). 

Сейирлик энергетикасы болгъанды аны, сах-
нагъа чыкъса, андан кимге да юлюш жетгенди. 
Къаты адам эди, саулукълу, ариу, таза ниети бла 
бай, эринчеклик дегенни билмеген. Бюгюн да мен 
ол ойнагъан радиопостановкагъа тынгыласам, 
кюлюп башлайма, кёлюм кётюрюлюп. Ма аллай 
кесин сюйдюрген ышанлары бар эди аны. 

Аны келгенин билип, Дагъыстанда, Къарачай-
Черкесде да клубланы толтуруп къойгъандыла 
къараучула. Анга келгендиле ала. 

Адамы Вера Яковлевнагъа ол бек хурмет этген-
ди. Тийиншли эди – от жагъада жылыу сакълагъан, 
къонакъны сюйген, мангылай жарыкълы асыл 
тиширыу эди ол. Ала экиси да ол жаны бла бир 
бирге ушагъандыла.

Бир кере бир танышым экзаменде жашыма бо-
луш деп келеди. Сёзюм ётмезин билеме да, болуш 
деп, Магометге айтама. Танг атаргъа ол орден-
лери, майдаллары да жылтырай, омакъ кийинип, 
духбарий ийис эте, ол жумушха барыргъа мени 
сакълап тура эди. Анга угъай деп ким айталлыкъ 
эди?! Тап болгъан эди не да. Ол кеси танымагъан 
жаш адамгъа себеплик этер ючюн алай хазыр-
ланнганы адамлыкъны бийик юлгюсюдю.

Бармыды аныча актёр театрда бусагъатда? 
Болмаз. Бардыла фахмулула, ишлерин уста бил-
генле, алай а къараучулагъа, ишчи тенглерине 
да аллай бир къууанч келтиргенле уа жокъдула. 
Ыразы болмагъанын окъуна ол ариу айта биле 
эди. Ол кетгенде, биз ёксюзлюк сынагъанбыз. 
Ол бушуу хар бирибизге да энчи кесиники болуп 
келгенди.

ОРУСЛАНЫ Роза,
 КъЧР-ни сыйлы артисткасы:

– Манга къадар Кучукла-
ны Магомет бла бир сахнагъа 
чыгъар насыпны бергенди. 1971 
жылда бери келип, аны бла 
ишлеп башлагъанма. Шимал 
Кавказда аны танымагъан бол-

маз. Ол уруш къыйынлыкъны, Сталин берген 
сюргюн азабын да сынагъанды. Алай а жарыкъ 
кёллюлюгюн тас этмегенди, жашауну, адамланы 
сюйгенлей къалгъанды. Миллет айырмагъанды, 
ёксюзлеге – ата, къыйынлылагъа  жандауурлу 
болгъанды. 

Аны юй бийчеси Вера Яковлевнаны къолундан 
ашагъан туз гыржынымы къалай унутурма?! Ала 
мени: «Бизни хрусталь табакъчыгъыбыз!» – деп 
къубултхандыла. Баям, ала  субайлыгъыма къа-
рап, тоймай айланнган суннгандыла…

Заман терк барады. Элли жыл сахнада ишлеп, 
кёп спектакльледе сыфатла да къурап, бюгюн мен 
Кучукланы Магометни уллулугъун, сыйлылыгъын, 
ол былай эди деп ёнчелеп айталлыкъ тюйюлме. Ол 
не жаны бла да бир деп бир чып тюшмеген, таза 
адамлай къалгъанды эсимде. 

ГАБОЛАНЫ Мусабий,
алтын-кюмюш уста:

– Жаш киеу болуп Къара-
чайгъа кёрюнюрге баргъаным-
да, анда аш къанганы таматасы 
мени чимдий-чимдий сёлеше 
келип, театрыбызны сагъына-
ды, Кучукланы Магометни да 
айтады. Ол заманда хуржун 
телефонла жокъ эдиле. Эркинлик алып чыгъама 
да, Магометге былай-былай такси ал да, бу жерге 
бир кел деп тилеп сёлешеме. 

Эки-эки сагъат бла жарымдан эшикден Маго-
мет киргенде, анга къалай жарыкъ тюбегенлерин 
айтыргъа къыйынды. Билемисиз, андан сора мени 
даражам къалай ёсгенин?! Сабий жаш деп тура 
эдиле да, шуёхум а – ала сыйлы кёрген, узакъ-
дан къарап, къатына баралмай тургъан халкъ 
артисти! Артда да, ары тебиресем, аны ала кел 
деп тилегендиле. Тюбеген да, сау болсунла, ариу 
этгендиле не заманда да. Ол уллу артист болгъа-
ны бла бирге уллу адам да эди.

Бизни ёхтемлигибиз, 
къууанчыбыз, къудурет саугъабыз 

Аны кёргенле, анга тюбегенле да, 
къайгъыларын унутуп, насыплы болгъандыла 

Атасы Шабаз, анасы Хадижат, эгечи Фатимат.

«Сын таш». Кучукланы Магомет, Маммеланы Ибрагим, Къудай-
ланы Маржан.

Жашауу бла къадары

Халкъны эсинде керти фахмулулукъну бла жигитликни юлгюсюча къалгъанды

Кучукланы Магомет, аны юй бийчеси Вера маршал Павел Ба-
тицкий бла.

Къулийланы Къайсын бла.

Солдан онгнга: Кучукланы Магомет, Эбзеланы Солтан-Хамит, 
Бёзюланы  Ахия.

Кучукланы Магометни туудукъларындан туугъанла Москвада 
«Ёлюмсюз полкда». 

Бетни МУСУКАЛАНЫ Сакинат хазырлагъанды.

Къабарты-Малкъар къырал 
аграр университетде «Келир 
заманланы усталары» деген 
жаш тёлю клубну ишини че-
клеринде бу кюнледе «Алчы-
лыкъны ышанларын айнытыу: 
адам хунерлигин кёргюзтюр-
ча» деген тренинг ётгенди. Аны 
Психоневрология диспансерни 
келечиси, энчи эмда профес-
сионал айнытыу жаны бла 
психолог Улбашланы Заира 
бардыргъанды. Юйретиуге же-
тишимли предпринимательле, 
Урунуу, иш бла жалчытыу эмда 

социал къоруулау араны келе-
чилери, студентле эм башхала 
къатышхандыла, деп билдир-
гендиле вуздан.

«Агросоюз КБР» биригиу-
ню башчысы, энчи предпри-
ниматель Мурат Теунов эм 
ландшафт дизайнер-агроном 
Михаил Тутов студентлеге кеси 
ишлерини юсюнден кёп хапар 
айтхандыла. Жаш адамла уа 
социал сетьледе бизнес-акка-
унтланы ишин бардырыуну, тау 
эмда тау этекледе эл мюлкню 
айнытыуда энчиликлени эм 

башха затланы юслеринден 
соруула бергендиле.

Къонакъла алагъа, айтха-
ныбызча, адамны жетишимге 
къаллай ышанлары келтирге-
нин туура этгендиле. Ала  эм 
башына тириликни, иш кёл-
люлюкню, тутхан усталыкъгъа 
сюймекликни салгъандыла.

Ахырында уа спикерлени 
эмда тренингге тири къатыш-
ханланы саугъала эмда серти-
фикатла бла белгилегендиле.

УЛБАШЛАНЫ Мурат.

Жетишимни жашырынлыкъларын ачыкълай

 Кавказны Михаил Лермонтов гит-
челигинден окъуна иги таныгъанды. 
Бу жерлени  ыннасы бла кёп кере 
жокълагъаны себепли, ол мында 
жашагъан халкъланы жырлары, 
мифлери, жомакълары бла тынгылы 
шагъырей болгъанды. Аны  къой,  ол 
кесини чыгъармачылыгъында ала 
бла хайырланнган да этгенди. 

1855 жылда юнкерлени окъуу юй-
леринде Лермонтов «Хаджи Абрек» 
поэмасын жазады. Аны устазына 
кёргюзтгенде, ол тамашагъа къала-
ды эм, Россейде жангы хунерли поэт 
жаратылгъанын  чертип,  махтайды. 

Поэмада сёз Джамат тау аулну 
юсюнден барады. Поэт аны ариу-
лугъун, мазаллылыгъын, бёкемлигин 
суратлайды:

Бай, сейир аул Джамат,
Къабыргъасын жапмаз булат,
Кертиликди аны межгити,
Сынмазлыкъды жигити.
Алай  соруула да тууадыла. Быллай 

аты бла болгъанмыды аул? Болгъан 
эсе да,  къайсы жыллада эм кимле 
жашагъандыла анда? Бу соруулагъа 
ангылатыуланы тарыхчы, этнограф 
Лайпанланы Хамид береди:

«Джаматны оюлгъан къалалары 
Джамат бла Теберда суула къошул-
гъан жерде, тау тюбюнде сакъланн-
гандыла. Халкъ таурухлада айтыл-
гъаннга кёре, бу жерде  таубийле, 
Орусбийлары  жашагъандыла. 

Лермонтов поэмасында алагъа 
«черкесле» дейди. Ол шарт бла 
даулашырча тюйюлдю. Нек дегенде 
поэтни заманларында, андан ке-
чирек да  Кавказны бла Къобанны 
халкъларына тарыхчыла алай айтып 
болгъандыла.

Теренден алып къарасакъ, Орус-
бийланы Мусос бла Чёпеллеу алгъын 
Бызынгы сабанлада жашагъандыла. 
Артда  Огъары Бахсаннга кёчген-
диле. Алай, жер тарлыкъ ючюн, 
даулашла башланадыла да, къа-
рындашла Тебердиге  кетедиле эмда 
мында Джамат элни  къурайдыла. 

Ол шартлагъа кёре уа, эл  онсегизин-
чи ёмюрню ахырында къуралгъанды 
дерге боллукъду...»

Элни оюлгъан журтлары  уллу 
жерни аладыла. Аны къатында да 
- кенг жайылгъан къабырла. Аны 
себепли  мында жашау кёп жылланы 
къайнагъаны шартды. Онтогъузунчу 
ёмюрде Джамат жокъ болгъанды. 
Халкъ таурухлада айтылгъаннга 
кёре, мында жашагъанла эминадан 
къырылгъандыла. Ол шартды. Халкъ 
чыгъармачылыкъда аны юсюнден 
«Орусбийлары» неда, башхача 
айтханда, «Эмина» аты бла жыр 
сакъланнганды:

Тау тарларыбыздан чыкъгъанбыз,
Кёп бушуу, къыйынлыкъ 
       сынагъанбыз.
Теберда тарда орналдыкъ,
Жашау журтубузну къурадыкъ.

Къадарыбыз болур эди алай,
Эмина бизни къырды айырмай.
Джаматны юйлери шош болдула,
Барыбызны да муратларыбыз 
   оюлдула…
Дагъыда Джаматны юсюнден 

халкъ чыгъармачылыкъда Бек-Булат 
(Лермонтовну поэмасында Бей-
Булат) патчахны аты да тюбейди. 
Фольклорда жазылгъанлагъа кёре, 
патчах, Тарпан атны къарыууна  бла 
ариулугъуна сейирсинип,  тамашагъа 
къалады. Ол ат а жууукъда угъай, 

узакъда жашагъан миллетлеге да 
белгили эди. Аны азыгъы кёмюр бол-
гъанды, ичген сууу уа - Минги тауну 
бузларындан саркъгъан  гарала. 

Тарпан Аджиники болгъанды, алай 
патчах аны урлап кетгенди. Иеси 
атны кёп излегенди эмда Джамат  
элни  патчахында тапханды.   Ол  
а ажирни  иесине къайтарыргъа 
унамагъанды. Болмазлыгъын ангы-
лагъандан сора Аджи Бек-Булатны 
анасына барып тилегенди. Алай 
патчах анасыны сёзлерин да  ал-
магъанды эсге. Кечелени биринде  
Аджи,  атла тургъан жерге келип, 
къалауурну да ёлтюрюп, атын алай 
бла алып кетгенди.

Джаматны оюлгъанларыны къа-
тында эки къабыр барды.  Лермон-
товну поэмасында ала Хаджи-Абрек-
ни бла Бей-Булатныкъыладыла. Алай 
халкъ таурухда уа анда Чёпеллеуню 
эки жашы асыралыпдыла деп жа-
зылады. Онг жанында – Алхаз, сол 
жанында  - Элмырза».

«Хаджи Абрек» поэманы сю-
жетине Джамат элни  тарыхыны 
шартлары киредиле. Ол а аллай 
аты бла эл керти да бурун жыллада 
болгъанын эмда  белгили орус поэт 
М.Ю.Лермонтовну поэзиясы Кавказ 
халкъланы фольклору бла байламлы 
болгъанын ачыкъ кёргюзтеди.

ТОКУМАЛАНЫ Салим.

Алгъаракълада «Спар-
так-Нальчик» клубну ге-
неральный директору-
ну къуллугъуна конкурс 
бардырылгъанды. Ко-
миссиягъа къараугъа 
эки кандидатура кёргюз-
тюлгенди: команданы 
директоруну къуллугъун 
толтургъан Аслан Ма-
шуков бла Прохладный 
шахарны «ГорИс-179 
РусГидро» командасы-
ны башчысы Ахмедхан 
Журтов. 

Республиканы спорт 
министри Ислам Хаса-
новну оноуу бла «Спар-
так-Нальчикни» дирек-
тору Аслан Машуков 
боллукъду. 

КУЛЬЧАЛАНЫ 
Зульфия.

Анапада окъуучуланы XI спартаки-
адаларыны  каратеден эришиулери-
ни финалы болгъанды, сермешле 
всестилевой каратени жорукълары 
бла бардырылгъандыла. Андан 
бизни республикадан спортчула тёрт 
майдал бла къайтхандыла.

Биринчи жерни Эльдар Бабугоев 
алгъанды. «Кюмюшню» Алтуула-
ны Алан бла Гузиланы Магомет 
къытхандыла, Мурзаланы Алибек 
ючюнчю жерге чыкъгъанды. Аланы 
тренерле Сабанчыланы Мурат, Шах-
мырзаланы Шахмырза, Даут Кешев, 
Алан Макоев юйретедиле. 

ХАБИБУЛЛАХЛАНЫ Зульфия. 

Бу кюнледе Ставрополь-
да Суворовская станицада 
къатыш единоборстволадан 
(ММА) «Спорт наркотикле-
ге къажауду» деген ат бла 
ачыкъ турнир бардырылгъан-
ды. Анга Хасанияны «Эль-
брус» клубуну келечилери да 
къатышхандыла. 

Бизни жашланы бу эри-
шиуде жетишимлери бла ёх-
темленирчады. Ала жашауда 
тюз жолну сайлагъанларын, 
бош заманларын спорт бла 
байлагъанларын ачыкълай, 
рингде ачыкъланады. Бу эри-

шиуде, кеси ауурлукъларын-
да сермеше, Шахмырзаланы 
Аслан - биринчи, Жангораз-
ланы Ислам бла Чомайланы 
Залим – экинчиле эм Молла-
ланы  Джамболат ючюнчю 
болгъандыла.  

Жашла тренер Жанту-
дууланы Азаматда жарау 
этедиле. 

СУРАТДА: Жангоразла-
ны Ислам, Жантудууланы 
Азамат эм Шахмырзаланы 
Аслан.

ТАППАСХАНЛАНЫ 
Аминат.  

Къабарты-Малкъарда къыш 
сууукълагъа хазырланыу бла 
байламлы МЧС-ни келечилери 
бла  «Жылытыу» деген надзор-
профилактика иш бардыры-
лады. Аны магъанасы жашау 
журтлада,  жылыу бла жал-
чытхан объектледе  от тюшюу 
жаны бла  къоркъуусузлукъну 
кючлендириргеди. 

Тийишли ишле Чегем район-
да да этиледиле. Бюгюнлюкде 
специалистле онсегиз котель-
нядан  онусун тинтгендиле.  
Ачыкъланнган бузукъладан 
асламысы ёртенни эм авария-
ланы билдирген сигнализация-
лары ишлемегени болгъанды.  

Районда надзор эм профи-
лактика бардыргъан бёлюмню 
таматасы Азамат Гучев бил-
диргенича, бу кюнледе тинтиу 
ишле  бошаллыкъдыла. Алай 

бла инфраструктура жылыу 
бериу кезиуге къоркъуусуз 
ишлерча  боллукъду.   

МАГОМЕТЛАНЫ 
Сулейман. 

Кюз арты сууукъла келген-
лери бла адамла юйлерин 
жылытыуну къайгъысын кёрюп 
башлайдыла: тюрлю-тюрлю 
электроприборла аладыла, ото-
улада орнатадыла. Алай аланы 
сайлагъанда, сакъ болургъа, 
тюз айырыргъа кереклиси-
ни юсюнден а кёпле сагъыш 
этмейдиле. Кертисин айтхан-
да, тюкенледе болгъан кало-
риферле, электрокаминле, 
спираль бла ишлеген печьле 
барысы да къоркъуусузлукъ 
жаны бла тинтилмегендиле. 
Аланы сатып алырдан алгъа 
юйню ичинде хазырланыргъа 
жарагъанын бла къалгъанын 
билирге, ала къалай ишле-
генлерини жорукълары бла 
шагъырейленирге тийишлиди. 

Жарсыугъа, бирле, заводда 
чыгъарылгъан приборланы 
алмай, кючлюрек приборланы 
сайлайдыла. Аланы шкафланы 
ичине, тёшекни тюбюне сал-
гъанла окъуна бардыла. Битеу 
бу ишлени ахыры уа от тюшюу, 
адамны саулугъуна заран са-
лыу, бушуу бла бошаладыла. 

Шартлагъа кёре, от тюшюу-
лени асламы жылытыучу при-
борланы хатасындан угъай, 
адамла аланы хайырланыуну 
жорукъларын сакъламагъан-
лары ючюн боладыла. Ахыр юч 
жылны ичинде республикада 
аллай сылтауланы хатасындан 
130 къаугъалы иш болгъанды. 

Алада бир адам ёлгенди, оно-
улан а тюрлю-тюрлю жарала 
алгъандыла. Жыйырмадан 
аслам фатар бла юй толусун-
лай кюйгендиле. 

Сёз ючюн, былтыр къышда 
Нальчикде бешкъатлы юйле-
ден биринде от тюшюуде эр 
киши ёлгенди. Бу бушуулу иш 
ол отоуун заводда чыгъарыл-
май, устала ишлеген спираль  
печь бла жылытханы ючюн 
болгъанды. Шартлагъа кёре, эр 
киши кеф болуп, тютюн да къа-
бындырып, жукъларгъа жат-
ханды. Ол къалкъыгъанлай, 
тёшекден жууургъан  алайда 
тургъан печьге тюшюп, жанып 
башлагъанды. Эр киши газдан 
ууланннганды, фатар толусун-
лай кюйгенди. 

Бу жарсыулу иш устала кес-
лери ишлеген электропри-
борла бла хайырланыргъа 
жарамагъанына шагъатлыкъ 
этеди. Бютюнда кючлю печьле 
къоркъуулудула. Фатарланы 
асламында ток ызла аланы 
кётюралмай, от къабыныргъа 
боллукъду. 

Быллай болумгъа тюшмез 
ючюн а, от тюшюуге къажау 
жорукъланы сакъларгъа тий-
ишлиди. Биринчиден, жылы-
тыучу печьлени мебельни, 
терезе-эшик жабыуланы, терк 
къабыныргъа боллукъ башха 
затланы къатында салыргъа  
жарамайды. Дагъыда аны 

юсюне жукъ тюшмезине да 
сакъ болургъа керекди. Спи-
ральдан этилген печьлени 
къатында быстырланы къурут-
магъыз.  

Юйде сабийле неда тамата 
тёлюню келечилери бар эселе, 
жабыкъ халда ишленнген печь-
лени сайларгъа тийишлиди. 
Дагъыда бир ненча приборну 
токга бир жерге салмагъыз, 
розеткала эмда вилкала за-
водда чыгъарылыргъа, аланы 
сыныкълары, ачыкъ жерлери 
болмазгъа керекдиле. Жы-
лытыу приборну сабийлеге 
ышанып, аланы отоуда кеслери 
алларына къоймагъыз.

Алай, сакъ болгъаныгъызгъа 
да къарамай, юйюгюзге жар-
сыу келген эсе, «01» номерге 
сёлешип, от ёчюлтюучюлени 
чакъырыгъыз. Сотовый теле-
фондан а «101», неда «112» 
номерге сёлеширге тийишли-
ди. Ызы бла, юйде адамланы 
барысын да тышына къоркъу-
усуз жерге чыгъарып, токну, 
газны тыяргъа, онг болгъанына 
кёре, отну ёчюлтюп башларгъа 
керекди. Болмаса уа, тышына 
чыгъаргъа, къутхарыучуланы 
сакълап, юйде адам къалгъан 
эсе, билдирирге тийишлиди. 

Арсен САБАНОВ, 
КъМР-де От тюшюуге 

къажау-къутхарыу службаны 
келечиси.

Нальчикде 11-13 октябрь-
де «Гладиатор» комплексде 
Россейни Ич ишле министер-
ствосуну къол тутушдан би-
теуроссей чемпионаты бар-
дырылгъанды. Эришиулеге 
къыралны субъектлеринде ич 
ишле органланы 500 аслам 
къуллукъчусу бла ведомство-
ну вузларыны курсантлары 
къатышхандыла.  Ала тогъуз 
ауурлукъда (курсантла – 8) 
майдалла ючюн тутушханды-
ла, деп билдиргендиле бизге 
КъМР-де МВД-дан.  

Тюбешиуле барысы да 
сейирлик болгъанларын ай-
тырчады. Эм къарыулула 
13 октябрьде эришиулени 
ахыргъы бёлюмюнде тюбеш-
гендиле. Алай бла команда 
эсепде биринчи къауумда 
чемпионну атын Красно-
дар крайны полициячылары 
къытхандыла. Москва об-
ластьны бла Татарстанны 
право низамны сакълаучу-
лары экинчиле эм ючюнчюле 
болгъандыла.

 Экинчи къауумда уа Къа-
барты-Малкъарны команда-
сына жетген жокъ эди. Экин-
чи жерге - Тула, ючюнчюге 
да – Вологод областьланы 
командалары чыкъгъандыла. 

Ауурлукъларына кёре, 
КъМР-де МВД-ны полици-
ячылары Башийланы Аль-
берт (75 килограмм), Азамат 
Мурзаканов (90 килограмм) 

эмда Аслан Пшибихов (70 
килограмм) биринчи жерге 
чыкъгъандыла. 

Хорлагъанланы саугъа-
лаугъа эмда эришиулени 
къууанчлы халда жабылыу-
уна  РФ-ни МВД-сыны УОГЗ 
жаны бла бёлюмюню баш-
чысыны экинчиси Алексей 
Баев, КъМР-ни Парламен-
тини спикерини орунбасары 

Олимпиаданы чемпиону 
Мурат Карданов, КъМР-
ни Экономика эм жамауат 
къоркъуусузлукъ советини 
секретары  Казбек Татуев, 
КъМР-де ич ишле министри-
ни къуллугъун толтургъан 
Назир Мамхегов,  КъМР-де 
Къол тутушдан федера-
цияны башламчысы, РФ-
ни сыйлы тренери Хачим 

Мамхегов эм башхала да 
къатышхандыла. 

Хорлагъанланы алгъыш-
лай, Алексей Баев эришиуле-
ге кючлю, сынаулу спортчула 
жыйылгъанларын, ала, кес-
лерини къарыуларын кёргюз-
тюп, спортну бу тюрлюсюн 
сюйгенлени къууандыргъан-
ларын чертгенди. «Быллай 
чемпионатла право низамны 
сакълаучу органлада къул-
лукъ этген жашла борчларын 
толтурургъа хазыр болгъан-
ларын ачыкълайдыла»,-деп 
къошханды ол.

Назир Мамхегов а, хорлам 
ючюн кюреш кертилик бла 
баргъанын белгилеп, быллай 
эришиуле ич ишле органлагъа 
жамауатда ышаныулукъну ёс-
дюргенлерин  айтханды. 

Чемпионатха жыйылгъанла 
борчларын толтургъан кезиу-
де ёлтюрюлген коллегаларын 
бир минут шумсуз туруп эс-
гергендиле.

ТИКАЛАНЫ Фатима. 

Уллу поэтни чыгъармачылыгъында 
Кавказ фольклорну шартлары

ОТ

Сакълыкъ - къоркъуусузлукъну баш амалы

Аслан Машуков –  
«Спартак-Нальчикни» 
директору

Жаш каратечиледе - тёрт майдал
СПОРТ

Хорламлары бла  къууандыргъандыла  
Тамбла «Гладиатор» спорткомплексде СССР-ни 

спортдан устасы Оракъланы Харунну хурметине  эркин 
тутушуудан Битеуроссей турнир бардырыллыкъды. 

Хасанияны спортшколуну таматасы Гузойланы 
Ибрагим билдиргеннге кёре, эришиулеге 2007-2012 
жыллада туугъан гёжефле къатышырыкъдыла. Ала 
къыралны башха регионларындан келип, къарыуларын 
сынаргъа ыразылыкъларын билдиргендиле. Эришиу 
10.00 сагъатда башланырыкъды. 

КЪАСЫМЛАНЫ Аминат.

Оракъланы Харунну  хурметлей

Тинтиуле

Къыш сууукълада апчымазча

Турнир

Къабарты-Малкъар Республиканы Парламентини депутатлары бла аны Аппаратында 
ишлегенле КъМР-ни Парламентини 1-чи эм 2-чи чакъырылыуларыны Келечиле Советини 
депутаты, КъМР-ни Парламентини 3-чю чакъырылыууну депутаты МАЛУХОВ Мухамед 
Нахупшевич ёлгенини юсюнден билдиредиле эмда аны жууукъларына бла ахлуларына 
къайгъы сёз бередиле.


